
Apakah kegunaan MUCOSOLVAN 

24 Hours 

 

MUCOSOLVAN 24 Hours 

mengandungi sejenis expectorant yang 

digunakan untuk menipiskan mukus 

(kahak) yang hadir dalam penyakit 

bronkial dan paru-paru yang akut dan 

kronik, di mana kahak yang tebal dan 

degil menimbulkan masalah. 

 

Bagaimana MUCOSOLVAN 24 

Hours berfungsi 

 

MUCOSOLVAN mengandungi 

ambroxol yang mencairkan kahak, 

mengaktifkan silia untuk mencepatkan 

pengeluaran kahak, dan merangsang 

penghasilan cecair (surfactant), yang 

melindungi paru-paru. 

 

Sebelum menggunakan 

MUCOSOLVAN 24 Hours 

 

- Bila tidak boleh menggunakan: 

Jika anda alah (hipersensitif) 

terhadap ambroxol hydrochloride 

atau sebarang kandungan di dalam 

Mucosolvan. 

 

Jika anda tidak pasti sama ada anda 

mempunyai alahan, rujuk kepada 

doktor atau ahli farmasi anda. 

Anda tidak harus guna Mucosolvan 

selepas TARIKH LUPUT yang 

tercetak di atas kotak bungkusannya. 

 

Dalam beberapa kes, penyakit kulit 

yang serius telah dilaporkan selepas 

penggunaan ubat mucolytic (contoh: 

ambroxol hydrochloride). Justeru itu, 

jika luka baru dikesan pada kulit atau 

lapisan mukosa, sila dapatkan nasihat 

pakar perubatan segera dan hentikan 

rawatan dengan ambroxol 

hydrochloride sebagai langkah 

berjaga-jaga. 

Jika anda mengalami masalah buah 

pinggang, sila dapatkan nasihat 

doktor sebelum mengambil ubat ini. 

 

Dalam beberapa jenis penyakit paru- 

paru yang jarang berlaku dimana ia 

berkaitan dengan pengumpulan 

rembesan (contohnya primary ciliary 

dyskinesia), MUCOSOLVAN 24 

Hours hanya boleh digunakan di 

bawah pengawasan pakar perubatan 

kerana risiko pengumpulan rembesen 

mungkin berlaku. 

 

• Kehamilan 

Penggunaan Mucosolvan pada 

trimester pertama adalah tidak 

digalakkan. 

 

Minta nasihat doktor atau ahli farmasi 

anda sekiranya anda hamil, atau 

mungkin akan hamil semasa jangka 

rawatan anda. 

• Penyusuan bayi 

 

Ibu yang sedang menyusukan bayi 

tidak digalakkan untuk mengambil 

Mucosolvan. Minta nasihat doktor 

anda jika anda sedang menyusukan 

bayi, atau mungkin menyusu semasa 

jangka rawatan anda. 

Manfaat Mucosolvan perlu dinilai 

terhadap kesan yang mungkin 

dialami anak anda. 

 

• Kesuburan 

Kajian menggunakan haiwan tidak 

menemui sebarang bukti yang 

menunjukkan kesan buruk ke atas 

kesuburan. 

 

- Sebelum anda mengambilnya 

 

Sebelum mengambil Mucosolvan, 

anda mesti memberitahu doktor atau 

ahli farmasi anda sekiranya anda 

mempunyai, atau telah mengalami 

mana-mana daripada keadaan berikut: 
➢ Masalah hati, 

➢ Masalah buah pinggang. 

 

Jika anda tidak pasti dengan sama ada 

anda mengalami atau pernah 

mengalami mana-mana masalah 

tersebut, rujuk kepada doktor atau ahli 

farmasi anda. 

- Mengambil ubat-ubatan lain 

 

Sebelum mengambil Mucosolvan, 

adalah mustahak anda memberitahu 

doktor atau ahli farmasi sekiranya 

anda sedang mengambil sebarang 

ubat-ubatan lain yang diperolehi 

dengan atau tanpa preskripsi doktor. 

Mucosolvan boleh meningkatkan 

kesan penembusan antibiotik. 

Antibiotik adalah ubat yang 

digunakan untuk merawat jangkitan. 

Mucosolvan boleh menyebabkan 

pengumpulan mukus jika diambil 

bersama ubat penahan batuk, 

terutamanya bagi pesakit yang 

mempunyai masalah paru-paru. 

 

 

Cara menggunakan MUCOSOLVAN 

24 Hours 

 

- Berapa banyak perlu diambil 

Selalu mengambil ubat ini mengikut 

arahan sepertimana yang tercatat atas 

risalah produk. Tanya doktor atau ahli 

farmasi anda sekiranya anda kurang 

pasti. 

 

Sukatan dos yang dicadangkan untuk 

orang dewasa dan remaja atas umur 12 

tahun adalah 1 kapsul sehari. 

 

Kapsul ini tidak boleh dibuka atau 

dikunyah, ia harus ditelan dengan air 

yang banyak. 

"Pelet peletus" yang kadang-kadang 

hadir dalam najis telah mengeluarkan 

bahan aktif semasa melalui sistem 

pencernaan dan oleh itu tidak 

mempunyai kepentingan. 

Mucosolvan boleh diambil bersama 

atau tanpa makanan 

 

- Bila perlu mengambilnya 

Ambil seperti mana yang diarahkan 

oleh doktor atau ahli farmasi anda. 

 

- Berapa lama perlu mengambilnya 

Anda perlu rujuk pada doktor 

sekiranya anda rasa lebih teruk atau 

tidak rasa lebih sihat selepas 4 – 5 hari. 

Jika anda terasa kesan 

MUCOSOLVAN 24 Hours telalu 

kuat atau lemah, sila beritahu doktor 

atau ahli farmasi anda. 

 

Jika anda berhenti rawatan sebelum 

tempoh tamat, gejala penyakit anda 

mungkin menjadi lebih teruk. 

- Jika terlupa mengambilnya 

 

Jika anda terlupa mengambil 

MUCOSOLVAN 24 Hours atau 

mengambil dos tidak cukup, tunggu 

sehingga waktu mengambil dos yang 

berikutnya dan teruskan pengambilan 

MUCOSOLVAN 24 Hours mengikut 

arahan pengambilan yang dijelaskan 

di atas. 

- Jika mengambil secara berlebihan 

(terlebih dos) 

Dapatkan nasihat perubatan segera 

sekiranya anda mengambil dos yang 

berlebihan seperti yang dicadangkan 

untuk Mucosolvan. 

 

Anda mungkin memerlukan rawatan 

gejala yang dialami. 

 

Semasa menggunakan 

MUCOSOLVAN 24 Hours 

- Perkara yang perlu dilakukan 

 

Ambil ubat anda seperti yang telah 

diarahkan oleh doktor. 

Beritahu doktor, doktor gigi dan ahli 

farmasi yang merawat anda bahawa 

anda sedang mengambil 

MUCOSOLVAN 24 Hours. 

 

Beritahu doktor anda dengan serta- 

merta jika anda menjadi hamil semasa 

mengambil ubat ini. 

- Perkara yang tidak harus dilakukan 

Jangan berhenti mengambil ubat 

kecuali atas nasihat doktor anda. 

 

Jangan mengambil sebarang ubat baru 

tanpa merujuk kepada doktor anda. 

Jangan berikan MUCOSOLVAN 24 

Hours kepada orang lain, walaupun 

mereka mempunyai gejala atau 

penyakit yang sama seperti anda. 

- Perkara yang perlu diberi perhatian 

 

Memandu kereta dan pengendalian 

mesin 

 

Tiada bukti yang  menunjukkan 

MUCOSOLVAN 24 Hours 

mempunyai kesan ke atas keupayaan 

memandu kereta dan pengendalian 

mesin. 

 

Kesan-kesan sampingan 

 

Anda harus sedar bahawa semua ubat 

mungkin membawa risiko, serta 

semua risiko yang mungkin berlaku 

tidak dapat dikenalpasti pada 

peringkat ini sungguhpun ujian yang 

teliti dijalankan. 

 

Minta nasihat doktor atau ahli farmasi 

anda sekiranya anda mempunyai 

sebarang keraguan tentang kesan-

kesan sampingan mengambil 

Mucosolvan. 

Sekali-sekala, MUCOSOLVAN 24 

Hours mengakibatkan kesan 

sampingan yang ringan seperti : 
➢ Loya, 

➢ Cirit-birit, 

➢ Dispepsia (contoh senak, rasa 

kembung di perut) 

➢ Muntah 

➢ Sakit perut 

 

Keadaan alahan (hipersensitif) pernah 

berlaku dengan pengambilan 

Mucosolvan. Gejala alahan yang 

mungkin berlaku termasuk: 

➢ Ruam 

➢ Gatal 

➢ Gegata atau Urtikaria 

➢ Kejutan anafilaksis 

(Anaphylactic shock) 

➢ Pembengkakan di bawah kulit 

Apabila anda mengesan tanda 

pertama alahan, berhenti mengambil 

MUCOSOLVAN 24 Hours. 

 

MUCOSOLVAN 24 Hours boleh 

menyebabkan alahan teruk dan reaksi 

kulit yang serius. Berhenti mengambil 

MUCOSOLVAN 24 Hours dan 

dapatkan bantuan perubatan dengan 

segera jika anda mengalami sebarang 

simptom berikut: 

➢ Alergi yang teruk: kesukaran 

bernafas, pening, pembengkakan 

kulit atau ruam 

➢ Reaksi kulit yang teruk: kulit 

merah, lepuh, ruam, demam, sakit 

tekak atau kerengsaan mata 

Beritahu doktor atau ahli farmasi anda 

secepat mungkin jika anda mengalami 

sebarang kesan sampingan semasa 

atau selepas mengambil Mucosolvan, 

agar gejala tersebut mendapat rawatan 

yang wajar. 

 

Di samping itu, kesan yang tidak 

dijangka, yang tidak disenaraikan di 

atas juga boleh berlaku pada mana- 

mana ubat yang lain. 

Anda harus memberitahu doktor atau 

ahli farmasi anda sekiranya anda 

memerhatikan kesan yang luar biasa 

semasa atau selepas pengambilan 

Mucosolvan. 

 

Anda boleh melaporkan sebarang 

kesan sampingan atau kesan advers 

ubat kepada Pusat Pemantauan Kesan 

Advers Ubat Kebangsaan melalui 

laman web 

npra.gov.my [Consumers → 

Reporting Side Effects to Medicines 

(ConSERF) or Vaccines (AEFI)]. 

 

 

Cara penyimpanan dan pelupusan 

MUCOSOLVAN 24 Hours 

- Penyimpanan 

 

Mucosolvan harus disimpan di 

tempat yang kering dan suhunya kekal 

di bawah 30°C. 

Jauhi ubat ini daripada jangkauan 

kanak-kanak. 

 

Sila rujuk kepada informasi yang 

tercetak atas pek untuk maklumat 

tentang jangka hayat ubat ini. 

- Pelupusan 

 

Jangan buang sebarang ubat melalui 

sistem air kumbahan atau sisa buangan 

isi rumah. Tanya ahli farmasi anda 

bagaimana cara untuk melupuskan 

ubat-ubatan yang tidak diperlukan 

lagi. Langkah-langkah ini membantu 

melindungi alam sekitar. 

 

Maklumat lanjut 

 

- Rupa dan warna produk 

 

Kapsul keras bujur yang terdiri 

daripada penutup yang berwarna 

merah legap dan sarung yang 

berwarna oren legap; penutupnya 

dicetak dengan ungkapan 'MUC 01' 

yang berwarna putih. 

Kandungan kapsul: 

Pelet bulat, berwarna kuning-putih 

dengan permukaan yang licin berkilat, 

dicampurkan dengan kuantiti serbuk 

yang kecil. 

- Bahan-bahan kandungan 
- Bahan aktif 

Setiap kapsul mengandungi75mg 

ambroxol hydrochloride. 

- Bahan-bahan tidak aktif 

MUCOSOLVAN 24 Hours juga 

mengandungi: 

 

Kandungan kapsul : 

Crospovidone, carnauba wax, 

stearyl alcohol, magnesium 

stearate 

Sarung kapsul : 

Gelatin, air yang ditapis, titanium 

dioxide (E 171), iron oxides (E 172) 

Cetakan atas kapsul : 

Shellac, titanium dioxide (E 171) 

 

- Nombor MAL: 

MAL07050193XCR 

 

Pengilang 

Sanofi Winthrop Industrie 

196 Rue du Maréchal Juin 

45200 Amilly 

France 

Pemegang Pendaftaran Produk 

DKSH Malaysia Sdn Bhd 

B-11-01, The Ascent, Paradigm, 

No. 1, Jalan SS7/26A, Kelana 

Jaya, 47301 Petaling Jaya 

Selangor 

Malaysia 

 

Tarikh kemaskini RiMUP 

30/09/2025 (Berdasarkan German PIL Mac 2020) 

